
shrIbagalApanjarastotram

ஶ்ரீப³க³லாபஞ்ஜரஸ்தோத்ரம் அத²வா
ஶ்ரீபீதாம்ப³ராபஞ்ஜரஸ்தோத்ரம்

ஸூத உவாச -

ஸஹஸ்ராதி³த்யஸங்காஶம் ஶிவம் ஸாம்ப³ம் ஸநாதநம் ।
ப்ரணம்ய நாரத:³ ப்ராஹ விநம்ரோ நதகந்த⁴ர:॥ 1॥
ஶ்ரீநாரத³ உவாச -

ப⁴க³வந் ஸாம்ப³ தத்த்வஜ்ஞ ஸர்வது:³கா²பஹாரக ।
ஶ்ரீமத்பீதாம்ப³ராதே³வ்யா: பஞ்ஜரம் புண்யத³ம் ஸதாம் ॥ 2॥
ப்ரகாஶய விபோ⁴ நாத² க்ரு’பாம் க்ரு’த்வா மமோபரி ।
யத்³யஹம் தவ பாதா³ப்³ஜதூ⁴லிதூ⁴ஸரிதோऽப⁴வத் ॥ 3॥
விநியோக:³ -
அஸ்ய ஶ்ரீமத்³ப³க³லாமுகீ² பீதாம்ப³ரா பஞ்ஜரரூபஸ்தோத்ரமந்த்ரஸ்ய
ப⁴க³வாந் நாரத³ரு’ஷி:,அநுஷ்டுப்ச²ந்த:³,
ஜக³த்³வஶ்யகரீ ஶ்ரீபீதாம்ப³ரா ப³க³லாமுகீ² தே³வதா,
ஹ்லீம் பீ³ஜம்,ஸ்வாஹா ஶக்தி:, க்லீம் கீலகம்,
மம விபக்ஷபரஸைந்யமந்த்ர-தந்த்ர-யந்த்ராதி³க்ரு’த்யக்ஷயார்த²ம்
ஶ்ரீமத்பீதாம்ப³ரா ப³க³லாமுகீ² தே³வதாப்ரீத்யர்தே² ச ஜபே விநியோக:³॥
ரு’ஷ்யாதி³ ந்யாஸ: -

ப⁴க³வாந் நாரத³ரு’ஷயே நம: ஶிரஸி ।
அநுஷ்டுப்ச²ந்த³ஸே நம:முகே² ।
ஜக³த்³வஶ்யகரீ ஶ்ரீபீதாம்ப³ரா ப³க³லாமுகீ² தே³வதாயை நம:ஹ்ரு’த³யே ।
ஹ்லீம் பீ³ஜாய நம: த³க்ஷிணஸ்தநே ஸ்வாஹா । ஶக்த்யை நம: வாமஸ்தநே ।
க்லீம் கீலகாய நம: நாபௌ⁴ ।
மம விபக்ஷபரஸைந்யமந்த்ரதந்த்ரயந்த்ராதி³க்ரு’த்யக்ஷயார்த²ம்
ஶ்ரீமத்பீதாம்ப³ரா ப³க³லாதே³வ்யா: ப்ரீதயே ஜபே விநியோக:³ ।
கரஸம்புடேந கரமூலேந கரஶுத்³தி: ⁴ ।

ஹ்லாமிதி ஷட்தீ³ர்கே⁴ண ஷட³ங்க:³ ।மூலேந வ்யாபகந்யாஸம் குர்யாத் ॥
கரந்யாஸ: -

ஹ்லாம் அங்கு³ஷ்டா²ப்⁴யாம் நம: ।
ஹ்லீம் தர்ஜநீப்⁴யாம் ஸ்வாஹா ।
ஹ்லூம் மத்⁴யமாப்⁴யாம் வஷட் ।
ஹ்லைம் அநாமிகாப்⁴யாம் ஹும் ।
ஹ்லௌம் கநிஷ்டி²காப்⁴யாம் வௌஷட் ।
ஹ்ல: கரதலகரப்ரு’ஷ்டா²ப்⁴யாம் ப²ட் ॥
அங்க³ந்யாஸ: -

ஹ்லாம் ஹ்ரு’த³யாய நம: ।
ஹ்லீம் ஶிரஸே ஸ்வாஹா ।
ஹ்லூம் ஶிகா²யை வஷட் ।
ஹ்லைம் கவசாய ஹும் ।
ஹ்லௌ நேத்ரத்ரயாய வௌஷட் ।
ஹ்ல:அஸ்த்ராய ப²ட் ॥
வ்யாபகந்யாஸ: -

ௐ ஹ்லீம் அங்கு³ஷ்டா²ப்⁴யாம் நம: ।
ௐ ப³க³லாமுகீ² தர்ஜநீப்⁴யாம் ஸ்வாஹா ।
ௐ ஸர்வது³ஷ்டாநாம் மத்⁴யமாப்⁴யாம் வஷட் ।
ௐ வாசம் முக²ம் பத³ம் ஸ்தம்ப⁴ய அநாமிகாப்⁴யாம் ஹும் ।
ௐ ஜிஹ்வாம் கீலய கநிஷ்டி²காப்⁴யாம் வௌஷட் ।
ௐ பு³த்³தி⁴ம் விநாஶய ஹ்லீம் ௐ ஸ்வாஹா கரதலகரப்ரு’ஷ்டா²ப்⁴யாம் ப²ட் ॥
அங்க³ந்யாஸ: -

ௐ ஹ்லீம் ஹ்ரு’த³யாய நம: ।
ௐ ப³க³லாமுகி² ஶிரஸே ஸ்வாஹா ।
ௐ ஸர்வது³ஷ்டாநாம் ஶிகா²யை வஷட் ।
ௐ வாசம் முக²ம் பத³ம் ஸ்தம்ப⁴ய கவசாய ஹும் ।
ௐ ஜிஹ்வாம் கீலய நேத்ரத்ரயாய வௌஷட் ।
ௐ பு³த்³தி⁴ம் விநாஶய ஹ்லீம் ௐ ஸ்வாஹா,அஸ்த்ராய ப²ட் ॥
த்⁴யாநம் -

மத்⁴யே ஸுதா⁴ப்³தி⁴மணிமண்ட³பரத்நவேத்³யாம் var மணிமண்டி³தரத்நவேத்³யாம்
ஸிம்ஹாஸநோபரிக³தாம் பரிபீதவர்ணாம் ।
பீதாம்ப³ராப⁴ரணமால்யவிபூ⁴ஷிதாங்கீ³ம்
தே³வீம் ஸ்மராமி த்⁴ரு’தமுத்³க³ரவைரிஜிஹ்வாம் ॥ var நமாமி

இதி த்⁴யாத்வா மநஸா ஸம்பூஜ்ய, யோநிமுத்³ராம் ஏவம் முத்³க³ரமுத்³ராம் ப்ரத³ர்ஶய,
ரு’ஷ்யாதி³ந்யாஸம் க்ரு’த்வா, பஞ்ஜரம் ந்யஸ்யேத்த் ।
ஶ்ரீபீதாம்ப³ராயை நம:லம் ப்ரு’தி²வ்யாத்மகம் க³ந்த⁴ம் பரிகல்பயாமி ।
ஶ்ரீபீதாம்ப³ராயை நம:ஹம் ஆகாஶாத்மகம் புஷ்பம் பரிகல்பயாமி ।
ஶ்ரீபீதாம்ப³ராயை நம: யம் வாயவ்யாத்மகம் தூ⁴பம் பரிகல்பயாமி ।
ஶ்ரீபீதாம்ப³ராயை நம: வம் அம்ரு’தாத்மகம் நைவேத்³யம் பரிகல்பயாமி ॥
அத² பஞ்ஜரஸ்தோத்ரம் ।
ஶ்ரீஶிவ உவாச -

பஞ்ஜரம் தத்ப்ரவக்ஷ்யாமி தே³வ்யா: பாபப்ரணாஶநம் ।
யம் ப்ரவிஶ்ய ச பா³த⁴ந்தே பா³ணைரபி நரா: க்வசித் ॥ 1॥
ௐ ஐம் ஹ்லீம் ஶ்ரீம் ஶ்ரீமத்பீதாம்ப³ராதே³வீ ப³க³லா பு³த்³தி⁴வர்த்³தி⁴நீ ।
பாது மாமநிஶம் ஸாக்ஷாத் ஸஹஸ்ரார்கஸமத்³யுதி:॥ 2॥
ௐ ஐம் ஹ்லீம் ஶ்ரீம் ஶிகா²தி³பாத³பர்யந்தம் வஜ்ரபஞ்ஜரதா⁴ரிணீ ।
ப்³ரஹ்மாஸ்த்ரஸம்ஜ்ஞா யா தே³வீ பீதாம்ப³ராவிபூ⁴ஷிதா ॥ 3॥
ௐ ஐம் ஹ்லீம் ஶ்ரீம் ஶ்ரீப³க³லா ஹ்யவத்வத்ர சோர்த்⁴வபா⁴க³ம் மஹேஶ்வரீ ।
காமாங்குஶா கலா பாது ப³க³லா ஶாஸ்த்ரபோ³தி⁴நீ ॥ 4॥
ௐ ஐம் ஹ்லீம் ஶ்ரீம் பீதாம்ப³ரா ஸஹஸ்ராக்ஷா லலாடம் காமிதார்த²தா³ ।
பாது மாம் ப³க³லா நித்யம் பீதாம்ப³ரஸுதா⁴ரிணீ ॥ 5॥
ௐ ஐம் ஹ்லீம் ஶ்ரீம் கர்ணயோஶ்சைவ யுக³பதா³திரத்நப்ரபூஜிதா ।
பாது மாம் ப³க³லாதே³வீ நாஸிகாம் மே கு³ணாகரா ॥ 6॥
ௐ ஐம் ஹ்லீம் ஶ்ரீம் பீதபுஷ்பை: பீதவஸ்த்ரை: பூஜிதா வேத³தா³யிநீ ।
பாது மாம் ப³க³லா நித்யம் ப்³ரஹ்மவிஷ்ண்வாதி³ஸேவிதா ॥ 7॥
ௐ ஐம் ஹ்லீம் ஶ்ரீம் பீதாம்ப³ரா ப்ரஸந்நாஸ்யா நேத்ரயோர்யுக³பத்³ப்⁴ருவௌ ।
பாது மாம் ப³க³லா நித்யம் ப³லதா³ பீதவஸ்த்ரத்⁴ரு’க் ॥ 8॥ var ப³லிதா³

ௐ ஐம் ஹ்லீம் ஶ்ரீம் அத⁴ரோஷ்டௌ² ததா² த³ந்தாந் ஜிஹ்வாம் ச முக²கா³ம் மம ।
பாது மாம் ப³க³லாதே³வீ பீதாம்ப³ரஸுதா⁴ரிணீ ॥ 9॥
ௐ ஐம் ஹ்லீம் ஶ்ரீம் க³லே ஹஸ்தே ததா² பா³ஹ்வோ: யுக³பத்³பு³த்³தி⁴தா³ஸதாம் ।
பாது மாம் ப³க³லாதே³வீ தி³வ்யஸ்ரக³நுலேபநா ॥ 10॥
ௐ ஐம் ஹ்லீம் ஶ்ரீம் ஹ்ரு’த³யே ச ஸ்தநே நாபௌ⁴ கராவபி க்ரு’ஶோத³ரீ ।
பாது மாம் ப³க³லா நித்யம் பீதவஸ்த்ரக⁴நாவ்ரு’தா ॥ 11॥
ஜங்கா⁴யாம் ச ததா² சோர்வோர்கு³ல்ப²யோஶ்சாதிவேகி³நீ ।
அநுக்தமபி யத்ஸ்தா²நம் த்வக்கேஶநக²லோமகம் ॥ 12॥
அஸ்ரு’ங்மாம்ஸம் ததா²ஸ்தீ²நீ ஸந்த⁴யஶ்சாபி மே பரா ।
தா:ஸர்வா ப³க³லாதே³வீ ரக்ஷேந்மே ச மநோஹரா ॥ 13॥
ப²லஶ்ருதி: ।
இத்யேதத்³வரத³ம் கோ³ப்யம் கலாவபி விஶேஷத: ।
பஞ்ஜரம் ப³க³லாதே³வ்யா: கோ⁴ரதா³ரித்³ர்யநாஶநம் ।
பஞ்ஜரம் ய: படே²த்³ப⁴க்த்யா ஸ விக்⁴நைர்நாபி⁴பூ⁴தயே ॥ 14॥
அவ்யாஹதக³திஶ்சாஸ்ய ப்³ரஹ்மவிஷ்ண்வாதி³ஸத்புரே ।
ஸ்வர்கே³ மர்த்யே ச பாதாலே நாரயஸ்தம் கதா³சந ॥ 15॥
ந பா³த⁴ந்தே நரவ்யாக்⁴ரம் பஞ்ஜரஸ்த²ம் கதா³சந ।
அதோ ப⁴க்தை: கௌலிகைஶ்ச ஸ்வரக்ஷார்த²ம் ஸதை³வ ஹி ॥ 16॥
பட²நீயம் ப்ரயத்நேந ஸர்வாநர்த²விநாஶநம் ।
மஹாதா³ரித்³ர்யஶமநம் ஸர்வமாங்க³ல்யவர்த⁴நம் ॥ 17॥
வித்³யாவிநயஸத்ஸௌக்²யம் மஹாஸித்³தி⁴கரம் பரம் ।
இத³ம் ப்³ரஹ்மாஸ்த்ரவித்³யாயா: பஞ்ஜரம் ஸாது⁴ கோ³பிதம் ॥ 18॥
படே²த்ஸ்மரேத்³த்⁴யாநஸம்ஸ்த:²ஸ ஜயேந்மரணம் நர: ।
ய: பஞ்ஜரம் ப்ரவிஶ்யைவ மந்த்ரம் ஜபதி வை பு⁴வி ॥ 19॥
கௌலிகோऽகௌலிகோ வாபி வ்யாஸவத்³விசரேத்³பு⁴வி ।
சந்த்³ரஸூர்யஸமோ பூ⁴த்வா வஸேத்கல்பாயுதம் தி³வி ॥ 20॥
ஶ்ரீஸூத உவாச

இதி கதி²தமஶேஷம் ஶ்ரேயஸாமாதி³பீ³ஜம் ।
ப⁴வஶதது³ரிதக்⁴நம் த்⁴வஸ்தமோஹாந்த⁴காரம் ।
ஸ்மரணமதிஶயேந ப்ராப்திரேவாத்ர மர்த்ய: ।
யதி³ விஶதி ஸதா³வை பஞ்ஜரம் பண்டி³த:ஸ்யாத் ॥ 21॥
॥ இதி பரமரஹஸ்யாதிரஹஸ்யே ஶ்ரீபீதாம்ப³ராபஞ்ஜரஸ்தோத்ரம் ஸம்பூர்ணம் ॥
வஜ்ரபஞ்ஜரகவசஸ்தோத்ரம்

